
     ADAKAH ANDA PEKEBUN KECIL PERSENDIRIAN?
  Jika anda memiliki kurang dari 40.46 hektar (100 ekar) kebun kelapa sawit, anda layak mendapat insentif pensijilan MSPO secara percuma. 
 Apakah MSPO?
  Pensijilan Minyak Sawit Mampan (MSPO) merupakan skim pensijilan nasional di Malaysia untuk ladang kelapa sawit, pekebun kecil dan kilang pemprosesan minyak sawit. 
 WAJIB DAFTAR SEBELUM
31 DISEMBER 2020
  Semua pekebun kecil persendirian dan pekebun kecil tersusun perlu mendaftar Pensijilan MSPO sebelum 31 Disember 2020. 

Jika gagal mendaftar, anda berdepan pembatalan lesen MPOB. 
 Pencapaian MSPO
  Semak status terkini pensijilan dan pencapaian MSPO dengan layari mspotrace.org.my 

   FAEDAH MENDAFTAR MSPO

  Percuma:
       Kos Pensijilan 

   SOALAN LAZIM
       Apakah yang dimaksudkan dengan kemampanan?   Pembangunan yang memenuhi keperluan masa kini tanpa menjejaskan keupayaan generasi akan datang untuk memenuhi keperluan mereka. 
 
    Kenapa perlunya pensijilan MSPO?   Pensijilan MSPO diperlukan untuk memastikan produk sawit MALAYSIA yang dihasilkan adalah mampan dan dapat diterima di pasaran global. 
 
    Bagaimana saya boleh menyemak jika saya telah mendapat pensijilan MSPO?   Anda boleh menyemak dengan melayari laman web MSPO Trace oleh MPOCC di pautan 
   https://mspotrace.org.my/Smallholders_list . 
 
    Apakah bentuk bantuan yang bakal diperolehi oleh pekebun kecil yang menyertai pensijilan MSPO?   Bentuk bantuan yang bakal diperolehi adalah seperti pembiayaan yuran pensijilan, latihan berkaitan MSPO, dan rak/stor penyimpanan bahan kimia. 
 
    Apakah perbezaan antara pensijilan Rundingan Meja Bulat Minyak Sawit Mampan (RSPO) dengan MSPO?   RSPO adalah pensijilan yang dibangunkan oleh Badan Bukan Kerajaan (NGO) yang diwakili oleh pemain industri sawit. Manakala pensijilan MSPO dibangunkan oleh kerajaan Malaysia yang mengambil kira kepentingan pengeluar sawit bersaiz kecil, sederhana dan besar. 
 
    Siapakah yang menjalankan pengauditan bagi pensijilan MSPO?   Badan pensijilan yang mendapat akreditasi di bawah Jabatan Standard Malaysia. Badan Pensijilan dilantik oleh Majlis Pensijilan Minyak Sawit Malaysia (MPOCC) yang akan menjalankan pengauditan MSPO. Namun, latihan berkaitan MSPO dan tunjuk ajar kepada pekebun kecil akan diuruskan oleh Lembaga Minyak Sawit Malaysia (MPOB). 
 
    Sekiranya pekebun kecil tidak mempunyai geran tanah, adakan masih boleh menyertai pensijilan MSPO?   Pekebun kecil perlu mendapatkan pengesahan daripada pejabat tanah berkenaan permohonan hak milik tanah. 
 
    Siapakah yang layak mendapat insentif pensijilan MSPO?   Pekebun kecil persendirian yang mempunyai keluasan tanah kurang 100 ekar atau 40.46 hektar dan juga pekebun kecil di bawah agensi dan agensi milik kerajaan seperti RISDA, FELDA mendapat 100% insentif pensijilan. 
 
    Apakah peranan MPOB dalam pensijilan MSPO?   MPOB berperanan membantu dalam penyediaan dokumen, seterusnya penyediaan latihan kepada ahli SPOC dan juga memberikan tunjuk ajar. Di samping itu, MPOB turut mempromosikan pensijilan MSPO di dalam dan luar negara. 
 
    Sekiranya satu lot tanah mempunyai lebih daripada satu nama, adakah kesemua nama tersebut didaftarkan dalam pensijilan MSPO?   Satu nama wakil sudah memadai bagi tanah tersebut untuk penyertaan dalam pensijilan MSPO. 

  LEMBAGA MINYAK SAWIT MALAYSIA (MPOB)
  6, Persiaran Institusi,
Bandar Baru Bangi,
43000 Kajang Selangor 
 
 
   Penafian

 Kerajaan dan Lembaga Minyak Sawit Malaysia tidak akan bertanggungjawab ke atas sebarang kehilangan atau kerugian yang disebabkan oleh penggunaan sebarang maklumat yang diperolehi daripada Portal ini. Syarikat-syarikat yang dirujuk di dalam Portal ini tidak boleh dianggap sebagai agen ataupun syarikat yang disyorkan oleh Lembaga Minyak Sawit Malaysia.

 Sila gunakan resolusi pelayar web 1024 x 768 (atau lebih tinggi), menyokong pelayar web Edge 13.0+, Google Chrome 6+, Mozilla Firefox 4+, Safari 3+, dan Opera 9+.

 Hak Cipta Terpelihara © Pensijilan Minyak Sawit Mampan Malaysia (MSPO), Lembaga Minyak Sawit Malaysia (MPOB). 

 Attribution
 Icons made by Freepik, Pixel perfect and Designing Hub from www.flaticon.com

      Sila isi borang yang dimuat turun dan hantar ke emel secretariatmspo@mpob.gov.my.
Sebarang pertanyaan boleh hubungi talian hotline kami. × 

